              Алан авыл жирлеге  Советының 2012елда эшләгән эше 
                                     турында отчеты.
    Хөрмәтле Ильдус Фатихович, хормәтле авыл җирлеге гражданнары ,чакырылган иптәшләр!
Шулай итеп, 2013 елга да аяк бастык. Инде узып киткән  елга нәтиҗә  ясап  алдагы елга    планнар билгеләр  вакыт җитте.               Безнең Алан авыл җирлегенә кергән авылларда 303 хуҗалык бар, аларда барлыгы 1009 кеше яши. 
Алан авылында   161  хуҗалык   497 кеше

Балыклыда             78                     298

Кукчәдә                  60                     206 

Ключишеда              4                         8   кеше яши.

Шуларның  984 е татарлар, 19 ы руслар, 6 башка төр милләт халкы. Мәктәпкәчә яшьтә 77 бала, шуларның 18 е балалар бакчасына йөри. Укучылар 98 бала. Эш яшендә 473 кеше исәпләнә, пенсия яшендә 300 кеше бар. 2012 елда  13 пар никахлашты, аерылышулар теркәлмәде, 18 бала туды, 18 кеше үлде. Алдагы елда  11 бала туып, 16 кеше  үлгән иде. Быел туучылар саны күп булды дияр идек, бакыйлыкка китүчеләр дә күп шул.
    Авыл җирлегендә  4 шәхси эшмәкәр, 1 крестьян-фермер хуҗалыгы һәм Алан җаваплылыгы чикләнгән ширкате теркәлгән һәм эш алып баралар.  

     Мин сезне  берничә  сүз белән “Алан”  ширкәтенең 2012 ел эш күрсәткечлщре  белән таныштырып үтәм. Табигый шартларның уңайсыз булуына да карамастан бөртеклеләрнең  һәр  гектарыннан  26,4 ц уңыш  җыеп алынды. Барлык икмәк 50540 ц- акчага әйләндергәндә  20 млн. 216 мең сумлык тәшкил итте. Шунын 7970 ц  дәүләткә сатылды. Ел эчендә 3472,5 т сөт җитештерелде һәм 3122 тоннасы дәүләткә сатылды. Бу уртача  1 сыерга  5787 кг дигән сүз. Барлыгы  2994 ц ит җитештерелде, шуның 2853 ц  дәүләткә сатылды. Шулай итеп ел эчендә барлыгы  99 млн 964 мең сумлык  продукция җитештерелде. Алдагы 2011   елда бу күрсәткеч 99 млн 097 мең сум иде. 

    Терлекләрне  кышлатып чыгу өчен 15000  ц салам, 16800 ц печән, 49000 ц сенаж, 44202 ц силос һәм 16000 ц фураж  әзерләнде. Әзерләнгән  корма терлекләрне кышлатып чыгу өчен  җитәрлек. Болар барысы да  хуҗалыктагы механизаторларның, терлекчеләрнең һәм специалистларның  тырыш хезмәте нәтиҗәсе.
Хэзерге вакытта елны бетереп эшчелэргэ  хезмэт хаклары тулэнеп бетте.
     Алан җирлеге Советы үзенен эшен еллык эш планы нигезендэ алып барды. Барлыгы 12 утырыш уздырылды һәм 27 көн тәртибе каралды. Аларда нигездә экономик , социаль үсеш планнарының үтәлеше , бюджет кабул итү, аның үтәлеше, шәхси хужалыклардан  авыл хужалыгы продукциясе сатып алуның торышы , авылларда һәм барлык учреждениеләрдә янгын куркынычсызлыгының үтәлеше, авылларны төзекләндерү ,чистарту , культура-мәгариф өлкәсендә  эшләрнең торышы, авыл жирлегендә бәйрәмнәр үткәрү, хужалыктан налоглар жыю һәм башка төрле көн тәртипләре каралып, карарлар кабул ителде .
   Алан авыл җирлеге  советында 10 депутат эшләп килә. Депутатлар үзләренең сайлау округларында сайлаучылар белән тыгыз элемтәдә торалар. Төрле чаралар үткәргәндә, Совет утырышларында, күмәк өмәләр вакытында без депутатлар белән элемтәгә керәбез.
 Алан авыл жирлеге Советының эшен алып баруда  депутатлар: Фасхетдинов  Х.Н.,Биктимиров Р.Х. , Сибгатуллина А.Т.,Валиев М.Б, Гарипов Р.А ларның ярдәме күп булды. Авыл жирлеге каршында эшләп килүче җәмәгать оешмаларыннан ветераннар советы (житәкчесе Фаттахов Ф.М.), хатын-кызлар советы (житәкчесе Зайнетдинова Л.Г.), инвалидлар оешмасы (житәкчесе Хасанова Н. Мөхеммәт кызы), яшьләр комитеты (житәкчесе Садыков Марс), үзләренә беркетелгән эшне чын күңелдән намус белән алып баралар. Югарыда күрсәтелгән җәмәгать оешмалары тарафыннан Алан ширкәте белән берлектә сугыш һәм хезмэт ветераннарын, инвалидларны яклау, аларга ярдәм итү йөзеннән күп кенә игелекле эшләр башкарыла. Алар очен махсус кичәләр оештырыла, материаль һәм мораль ярдәм күрсәтелә. 2012 елда Өлкәннәр көне , Әниләр көне, Жиңүнен 67 еллыгы зурлап бәйрәм итеп үтелде.         
    Хәзерге көндә Алан авыл жирлегенә кергән авылларда 582 баш М.Э.Т., шунын эченнән 198 сыер, 598 сарык, 13 ат, 2063 кош-корт, 301 баш умарта асрала. Авыл хужалыгы продуктларыннан сөт жыю уңышлы  алып барыла . 2012 елда   барлыгы 502475 л  сөт жыйнап хөкүмәткә тапшырылды. Бу бер савым сыерга уртача 2337 кг. туры килә дигән  сүз. Хәзерге көндә Алан авылында көн саен 450-500 л, Балыклы авылында 350-400 л сөт җыелып тапшырыла. Хәзерге көнгә маслозаводның Алан авылы өчен 520717 сум, Балыклы авылы өчен 203500 сум, Кукча авылы очен 120500 сум  тапшырылган сөт өчен акча түлисе бар. Халыкка акчаны вакытында түли алмагач Балыклы авылы сөт җыючысы  10 декабрдән маслозаводтан китте. Хәзерге вакытта  1 сумга артыграк бәя белән  ай саен расчет ясап бара. Шәхси хужалыклардан шулай ук  ит  жыйнап алу унышлы алып барыла .  Ел эчендә ит һәм сөт сатканнан гына шәхси хуҗалыкларга 11-12 млн. сум акча керә. Ләкин авыл хуҗалыгы товарларына,  бигрәк тә сөткә бәяләрнең түбән булуы халыкны борчый, шуның өстенә вакытында  түләнми, ә  фураҗга һәм терлек азыгына бәяләр һаман күтәрелә. Боларга сәбәп итеп хуҗалыклар терлек санын киметәләр. Моңа мисал итеп, безнең авыл җирлеге буенча гына да узган елга караганда 16 савым сыеры кимрәк, ә барлык мөгезле эре терлек саны алдагы елгыдан ким булмаса да. Минем уйлавымча сөткә бәяне 2-3 сумга гына арттырсалар да, хуҗалык савым сыерларын тотуны арттырыр иде. Экранда күренгәнчә сыер санын  киметкән хуҗалыклар арасында бәхетсезлек очрагы белән  үлгән һәм авырып суелган терлекләр дә бар. Мондый хуҗалыкларга тана яки сыер сатып алу өчен 40-50 мең сум акча кирәк. Ә үз бозавын сыер итү өчен 2-3 ел вакыт кирәк булачак. Савым сыерларының саны кимүе  Алан авыл җирлеге халкын бизәми. Дөресен генә әйткәндә  моңа кадәр  терлекләрне күпләп  тотучылар өлкәнәя бара, ә яшьләр ялкаулана, җиңел тормыш  итүне уңайлырак күрәләр. Шәхси хуҗалык сыерлары өчен уңайлы көтүлекләр бар. “Алан” җаваплылыгы чикләнгән ширкате җитәрлек кадәр салам, печәнне прессовать  итеп алып кайтып бирә, кирәк кадәр  фураҗ өләшә. Хәзерге вакытта чалгы тотып печән әзерләүчеләр бетте. Моның өчен авыл халкы “Алан” ширкате җитәкчелегенә бик зур рәхмәтле. “Алан” ширкате шәхси хуҗалыкларга 300 т салам, 1180 т печән, 416 т фураҗ бирде. Хуҗалыклар фуражга  арпаны 4,20 сумнан, бодайны 4,50 сумнан алдылар. Пай җирләре өчен 350 т печән, 76 т икмәк бушлай бирелде.
      Соңгы елларда районда һәм республикада фермер хуҗалыклары үстерүгә зур игътибар бирелә.Безнең авыл җирлегендә 1 фермер хуҗалыгы терлек симертү белән шөгыльләнә. Фермер хуҗалыкларының күп булмавында безнең җирлектә  2135 баш мөгезле эре терлеге булган барлык кешегә дә хезмәт урыны бирүче, аягында нык торучы  “Алан “җаваплылыгы чикләнгән ширкате булу да  зур роль уйныйдыр дип беләм. Хәзерге көндә Алан авылыннан 1 семья терлек симертү буенча фермер булып китү өчен  төзелешкә смета эшләтә. Балыклы авылыннан 1 хуҗалык, Кукча авылыннан 1 хуҗалык  умарталар тоту өчен җир бүлеп алырга әзерләнә. Ләкин сөтчелек тармагы буенча китәргә теләк белдерүчеләр юк әле. Республика, район мәтбугаты, газета, телевидение аша уңышлы эшләп киткән КФХлар турында бик күп ишетеп, күреп беләбез. Соңгы вакытта республика программаларына өстәп федераль программалар эшләп китте. Федераль программа буенча бизнес планыңны яклый алсаң 1,5 млн. башлап 5 млн. кадәр акчаны төзелеш эшләре башлаганчы ук алырга мөмкин. Район эчендә генә сөтчелек тармагы буенча киткән 3 фермерга  районыбыз җитәкчесе Ильдус Фатихович башлангычы белән Үзәк авылына 10 тана, Югары Мәтәскә авылы фермерына 20 тана, Олы Мишэ авылына – 5 тана  район бюджетыннан бушлай бирелде. Хәзерге вакытта хуҗалыкта 3 һәм аннан да күбрәк  савым сыеры тотучыларга саву аппаратлары  бушлай бирелә. Бу республика районнары арасында  беренче  башлангыч  булып тора һәм терлек тотучы хуҗалыкларга да, фермерларга да бик зур бүләк. Бәлки бу адым  районда үз эшләрен башлап җибәрергә куркып торган хуҗалыкларга  этәргеч булыр. Хэзерге вакытта безнен жирлектэ 3 баш сыер тотучы 3 хужалык, 2 баш сыер тотучы 38 хужалык исэплэнэ.
   Быел ел дәвамында Банклардан 19 кеше  2 млн. 929 мең сум  кредитлар алып с/х машиналар алды, каралтыларын яңартты.

   Бүгенге көндә Алан авыл жирлегенә кергән учрежденияләрнең материаль-техник хәле ничегрәк соң? Кайсы гына зданияне алсаң да  мәктәпме, мәдәният йортымы, детсадмы, ФАПмы барсы да бер чорда , моннан 40 ел элек төзелү сәбәпле нык тузганнар. Моңа без җәйге чорда район башлыгыбыз  Ильдус Фатихович җитәкчелегендә оештырылган комиссия белән йөргән вакытта да инандык. Ләкин районда башка авылларда да шул ук хәл күзәтелгәнен исәпкә алсак, бер юлы бөтен җирдә дә ремонт ясап булмаганын аңлыйбыз. 2012 елда район буенча республика һәм федераль программалар буенча бик күп эшләр башкарылды. Аллага шөкер дип әйтергә кирәк, 2013 елда районыбыз җитәкчесе Ильдус Фатихович ярдәме белән Кукча һәм Балыклы авылларына су кертү өчен федераль программа буенча акча алынды, Алан мәдәният йортын капиталь ремонтлау өчен республика программасына керә алдык. Көннәр җылыта башлауга бу төзелешләр башланачак.

     Алан авыл жирлеге буенча балаларга белем бирү һәм тәрбия эшләре белән 2 мәктәп,  бер ясле-бакча, ике китапханә шөгыльләнә. Бу учреждениелэр барысы да эшче кадрлар белэн тулысынча тәэмин ителгән. Алан урта мәктәбендә 82 бала, Балыклыда 9       бала белем ала. Киләсе елга   8 бала укырга керәчәк. Белем тәрбия бирү учреждениеләренең  ярдәмче хужалыклары бар. Аларда ел барышында яшелчә, жиләк-жимеш үстерелә. Шул продукцияләр  уку елы барышында укучыларның табынын баета, укучылар район күләмендә  бердәм меню буенча тукланалар.

    Алан урта мәктәбендә 20, Балыклы башлангыч  мәктәбендә 3 укытучы белем бирә. Барлык  укытучылар да махсус югары белемле. Алан урта мәктәбендә югары категорияле 2 укытучы, 1нче категорияле 10 укытучы, 2 нче категорияле 4 укытучы эш алып бара. Шулардан 2 укытучы “Россия Федерациясенең мактаулы мәгариф хезмәткәре”, 3 укытучы “Мәгариф өлкәсендәге уңышлары өчен” күкрәк билгесе,  10 укытучы Татарстан Республикасы мәгариф министрлыгының почет граматасы белән, 18 укытучы Район мәгариф бүлегенең почет граматасы белән бүләкләнгән укытучылар. 2011-2012 елларда 4 укытучы “Безнең иң яхшы укытучы”грантына ия булдылар. 2011-2012 уку елында барлык укучылар да бердәм дәүләт  имтиханнарын тапшырып, кулларына өлгергәнлек  аттестаты ала алдылар. 2013 елда 7 бала 11 классны тәмамлый, 8 бала укырга керәчәк. Хәзерге вакытта барлык классларда да электрон мәгариф системасы буенча укытыла һәм электрон җурналлар тутырылып SMS белән алган билгеләре әти-әниләренә җибәрелә. Укучылар район һәм республикада  үткәрелә торган олимпиадаларда, спорт ярышларында актив катнашалар, җиңүләргә ирешәләр. Моңа  кадәр югары дәрәҗәдә  булган Алан урта  мәктәбенең  данын төшермәс өчен кичекмәстән 1 хореограф һәм хоккей буенча 1 спортинструктор кирәк. Шулар булганда мәктәптә сәнгатне дә, спортны да күтәреп булачак. Ел саен Алан мәктәбенең нык тузганлыгы буенча сүз кузгатабыз. Дөрестән дә, мәктәп хуҗалык  ысулы белән 40 ел элек төзелгән. Ул хәзерге укыту стандарт тәлапләренә беряктан да туры килми. Район җитәкчеләре барысы да биредә булудан файдаланып 2014 елга  Аланда яңа мәктәп төзүне  республика программасына  кертеп булмасмы икән. Бу турыда протоколга язып куйсак әйбәт булыр иде. Балыклы башлангыч мәктәбенә дә капиталь ремонт сорала. 2013 елга хотя бы газ кертеп, тәрәзәләре белән түбәсен алыштырып булса иде. 
    Алан авыл җирлеге Советы, ФАП, детсад  2009 елдан бирле оптимизация  уңаеннан бернинди ремонтсыз мәктәп интернатына күчендек. Туры түбә булу сәбәпле су үтә. Бу здания дә капиталь ремонтка мохтаҗ. Балыклы , Алан авылы  ФАПларына 100 000 сумлык ремонт эшләре каралган иде. Бу эшне үз өстенә алган оешма  эшен ахырынача башкармады. Ишекләр куелып бетмәде, ишеге булса – тоткасы юк, тәрәзәсе булса – төбе юк булып чыкты.

   Алан авыл жирлегендә барлыгы 300 пенсионер исәпләнә. Шулар эченнән Бөек Ватан сугышы ветераннары 4 кеше, инвалидлар 167 кеше, ялгыз карт-карчыклар 8 кеше исәпләнә. Аларга пенсия, пособие  биреп торучы, халыкка газета-журналлар өләшүче һәм  башка күп төрле хезмәт                                       күрсәтүче 1 почта һәм 3 почтальон  эшләп килә. Пенсионерларга пенсияләр вакытында килә һәм тоткарлыксыз кулларына бирелә. Почта хезмәте буенча халыктан жалобалар булганы юк.

     Ялгыз калган карт-карчыкларга ягулык  утын алып кайтуда  ярдәм ителә, авырып киткәндә  мед.работниклар  өйләренә барып  ярдәм күрсәтәләр. Алан  урта мәктәбе  тимурчылары авыл  жирлегендәге ялгыз  карт-карчыкларны  гел күз угында тоталар, бәрәнге алганда, утын ярганда, су  китерүдә , кар көрәүдә булышалар. “Алан “ ширкәте дә халыкның  гөзере  төшкәндә ярдәменнән ташламый.

      Авыл жирлеге Советы  военкомат, паспорт, ЗАГС  эшләрен дә алып бара. Бу хезмәтләрнең авыл  жирлегендә  оештырылуы авылда  яшәучеләрнең күп тапкырлар  район үзәгенә  йөрүләрен кыскарта.

     Авылларның  чисталыгын  тәэмин  итү йөзеннән  урамнарны чуп-чардан  арындыру, юл буйларын, койма  кырыйларын кычытканнан  арындыру буенча  өмәләр  оештырылды. Ләкин яз коне  һәр  хужалыкка  кисәтү ясап, кул куйдырып  йөрүгә дә  карамастан, урамнарга , бакча  артларына, елга башларына чүп-чар ташлау очраклары һаман  кабатлана. Ел барышында  урамнар бульдозер  белән кырдырыла, кышын кардан  чистартырга тырышабыз, караңгы төшкәч урамнар  яктыртыла. 
      Быел юлларны кардан чистартуда 1 частный трактор Балыклы авылыннан  Гимранов Илнур, жаваплылыгы чиклэнгэн “Алан” ширкэте һәм сельхозхимия белән килешеп эшлибез. Юлларны карап торуда Алан җаваплылыгы чикләнгән  ширкате бульдозерлары зур өлеш кертә. Кеше йокыдан торганчы урамнарны чистартырга тырышалар. Бу хезмәтләре өчен аларга авыл халкы бик рәхмәтле.

    Соңгы вакытта авыл урамнарында, авыл тирәли бәйсез этләр күбәйде. Бәйдә тотмагач аны нигә асраргадыр, ләкин хуҗалы эт бәйдә булырга тиеш. Этләр атылмый да тормый, ләкин алар яңадан ишәяләр. Бигрәк тә Кукча авылында бу хәл еш кабатлана, чөнки юлдан узучылар машинадан ферма  янында этләрен калдырып китәләр. Охотниклар да этләрне атабыз дип тормыйлар, чөнки соңгы яңа закон нигезендә аларны ату тыела. Аларны тотып эт приютларына тапшыру каралган. Шуны исәпкә алып мин авылдашлардан үзләренең этләрен бәйдә тотуларын сорар идем. 

    Соңгы елларда  халык күмәк өмәләргә катнашмый башлады. Моңа мисал итеп, ел саен яз көне  зиратларны чистарту өмәсен генә алыйк. Алдан белдерүләр куелса да, һәр авылда 10-12 кешедән артканы юк. Ә анда  ауган юан агачлар,  аударасы корган агачлар күп, боларны бит күмәк көч белән генә эшләп була. Моңа кадәр чишмәләрне  якын-тирә яшәүчеләр үзләре  чистартып торган, хәзер чакырып җыйсаң да сирәк кеше килә. Ә бит 2003 елның 6 октябрендә кабул ителгән  “Россия Федерациясендә авыл җирлегендә үзидарәне оештыру турындагы” 131 нче законы буенча  һәр 18 яше тулган  авылда яшәүче кеше кварталга 4 сәгать җирлек өчен түләүсез эшләргә тиеш. Бу бер елга  8 сәгатьлек 2 эш көне дигән сүз. Әгәр без бу законны үтәсәк җирлектә күп эш башкарып булыр иде.
    Авыл жирлеге Советынын эшчәнлеге күпкырлы, ләкин  иң  авырткан жире- авылны чүпкә батырмау һәм хужалыктан көнкүреш калдыкларын жыеп түгү. Соңгы елда тикшерү , кисәтү һәм жавапка тарту буенча эшләүче оешмалар бик күбәйде .  Хәзерге вакытта Казаннан һәр районга экологик милициялэр билгеләнде, үзегез күргәнчә, атнага бер мәртәбә алар безнең җирлеккә килми калмыйлар. Килгән саен елга буендагы, бакча башларындагы чүплекләргә, яки колхознын  обьектларыннан кимчелек табып протокол язалар, бу үз чиратында зур штрафларга китерә, суд юлында йөрергә мәҗбүр итә.  2010 елдан башлап “ Коммунсервис”  көче белән  авыл урамнарыннан  айга бер тапкыр  капчыкларга тутырылган  чүпне  җыйнап алуны  оештырдык. Моны күпчелек хуҗалыклар уңай кабул итте. Ләкин чүп  җыйган өчен  акча түләүгә килгәндә,  түләмәүчеләр байтак.. Яңалыкка халык авырдан керә, ләкин бу эшне  үтисе була, чөнки экология буенча  тәлап республика җитәкчесе тарафыннан да катгый куелды. 2013 ел Республика буенча да, район буенча да “чисталык елы” дип игълан ителде. Шулай булгач таләпләр дә күпкә зуррак булачак.  Хәзерге вакытта  чүп җыйган өчен түләүнең нормасы  бер айга бер кешегә  28,87 сум  тәшкил итә, бу түләмәслек түгел.    “Коммунсервис” белән договор төземәгән хуҗалыкларга экология милициясе  чүпләрен кая куюлары турында аерым игътибар итәчәк. 
    Бүген җыелышта  ООО “Коммунсервис” җитәкчесе Зиннатуллин Илдус Каримуллович  һәм ООО “Экосервис” җитәкчесе Гимаев Руслан Нурисламовичлар катнаша. Чүп җыйнау буенча булган  проблемалар турында аларга сорауларыгызны бирегез. Безне бигрәктә “безнең чүп юк” дип договор төземәгән кешеләр борчый. Ничек инде, күпчелек авылдашларда чүп булганда  аларда юк. Авылга килгән чүп машинасы тулып китә, без аларга рәхмәтле. Чөнки бу чүпләр барысыда я урамда, я бакча башларында, яки елга буенда булыр иде. Халык аның бәясе арта баруына риза тугел, чөнки алар айга бер генә килә бит. Яңадан бер аңлашылмаучылык – ул 1 квитанциягә почта хезмәте 15 сум булуы.
    Бүгенге көндә авылның активистлары 3 авылда да  ООО “Экосервис”договорлары  тотып хуҗалык саен йөреп чыктылар. Алар бу хезмәтләре өчен халыктан ни генә ишетмәделәр инде. Бу договорлар белән  ООО”Экосервис” хезмәткәрләре йөрергә тиеш иде, халыкка да яхшырак  аңлатырлар иде.
Бүгенге көндә  Аланда  161 хуҗалыктан  -- 99 куелган     61,5 %
                    Балыклыда  78                         --   48 куелган   61,5 %
                     Кукчада      60                         --  40 куелган   66,6%
                                                                      Общий   63 %  килеп чыга.

        Хәзерге вакытта   ел әйләнәсе пожарный ДПО эшләп килә.Бер водительгә хезмәт хакы  түләп пожарный машинаның расходларын күтәрүне  Алан җаваплылыгы  чикләнгән ширкәте үз өстенә алды. 2012 елда   хуҗалыкларда   янгын  чыгу очрагы  теркәлмәде. Ә 2010 елдагы  кебек  коры җәйләр кабатланырга мөмкин, шуңа да безгә һәр авылга да якын елгалардан су алу өчен  пожарный матопомпалар алу кирәк.  Район җитәкчелеге биредә булудан файдаланып бюдҗеттан авылларга берәр матопомпа алуда  ярдәм итүләрен сорар идем.

       2012 елда җәйге чорда  пожар куркынычы булган очракта су алу өчен авыл башняларына яңа шлангалар белән вентельләр куелды. Өч авылда да су башнялары нык черегән, бик еш тишелә. Алла боерса, 2013 елда өметләнгән акчалар килеп бетсә Балыклы авылы су башнясы алыштырылачак. Кукчә авылына да скваҗина бораулап су башнясы утырту планлаштырыла.
     Алан , Балыклы авылларында  башняга су тутыручы кеше табу кыенлашты. Алдагы елда һәр хуҗалыктан 100 сум акча  җыелган иде. 2013 елда бу сумманы  150 сум итү кирәк булачак. Бу ел буена күп акча түгел дип уйлыйм.

       2012 елда налоглар җыю планы үтәлешенә килгәндә, ул 111 % тәшкил итте. Аерым алганда ул болайрак:

                                                        План        Факт             %

Җир налогы                                     256           261              101

НДФЛ                                              400            461              115
Имущество                                      105            111              105

Аренда зем.участка                          24               30             120

Ед. Сельхоз налог                            102           137             130

Платные услуги                                85              86              101

Еллык план                                      972            1087             111

Бу күрсәткечләр алдагы ел белән чагыштырганда күпкә яхшырак.
     Алан авыл жирлегенең 2013 ел бюджеты керем ягыннан да чыгым ягыннан да дефицитсыз 1087,70 сум итеп кабул ителде. Шунын 887 мен сумы үзебезнен доходлар, ягьни подоходный,  имущественный , земельный налоглардан  килгән акча  булса , 200  мең сумы дотация , субвенция акчалары тәшкил итә.  2013 ел налоглар  җыю планына килгәндә ул түбәндәгечә:
НДФЛ – 380 мең сум,  бердәм сельхоз налог 14 мең сум, имущество налогы 125 мең сум, җир налогы 345 мең сум, түләүле хезмәт күрсәтү 143 мең сум. Налог планнары алдагы  ел белэн чагыштырганда бик югары. Аны утэп чыгу очен безгэ шэхси хужалыкларнын йорт жирлэрен оформить итугэ игътибарны кочэйтергэ тиеш булабыз.
       Соңгы елларда җирлекләрдәге  шәхси йортларны  хосусыйлаштыру  таләбе куелды. 2009-2012 елларда безнең җирлектә дә күп кенә хуҗалыклар йорт-җирләрен  хосусыйлаштырдылар. Ләкин  хәзерге көндә 303  хуҗалыкның  барлыгы  70% ы хосусыйлаштырылган булып тора. Алдагы елларда  калган хуҗалыкларга  бу эшне төгәлләү  бурычы тора.

    Авыл жирлеге буенча   ел  барышында мәдәният  йортларында, урта һәм  башлангыч  мәктәпләрдә  күп  кенә чаралар  үткәрелде. Районда  уткәрелгән  ярышларда да актив  катнашырга тырышабыз. Ләкин Югары Кибәхуҗа, Олы Мәтәскә мәдәният йортларына тигезләнүдән бик ерак торабыз. Алан, Балыклы авылларында мәдәни чаралар үткәрү елдан-ел авырая бара. Чөнки мәктәпләрдә дә, клубларда да сәнгать түгәрәкләре эшләми. Шуның өстенә музыкаль аппаратуралар юк. Безнең җирлектә сәнгать, культура өлкәсендә тамырдан үзгәрешләр кертердәй тырыш хезмәткәрләр кирәк. Библиотека хезмэткэрлэренен  дэ, мэдэният хезмэткэрлэре белэн кулга –кул тотынып эшлэве житми.
  Башка еллардан аермалы буларак быел “Әниләр көне” зурлап бәйрәм ителде. Өч авылда да 5 һәм аннан да күбрәк балалы әниләрне җыеп, авыл сәхнәләренә менгереп, спонсорларыбыз тарафыннан әзерләнгән  бүләкләрне тапшырып концерт күрсәтелде. Алан авылыннан Хасановлар башлангычы белән авылыбызның “Хәтер” чишмәсенә реконструкция ясалды һәм чишмә янында зурлап бәйрәм үткәрелде.
    2012 ел  ахырында район башлыгы Илдус Фатихович инициативасы белән  хоккей мәйданчыгы булмаган авылларда шугалаклар булдыру бурычы куелды. Безнең Алан урта мәктәбе базасында да мәйданчык ясалып, боз катырылды. Моңа барлык балалар да сөенде, хәзерге вакытта мәйданчык яны балалар тавышыннан тынмый. Моның өчен без район җитәкчелегенә рәхмәтебезне җиткерәбез. Озакка сузмыйча мәйданчыкка яктырткычлар  һәм форма да булса бик әйбәт булыр иде. Бу спорт төре балаларны зәңгәр  экраннар алдыннан саф һавага чыгарга зур этәргеч  булыр дип ышанам.
     Авыл җирлегендә  үткәрелгән  спорт , культура чараларында   спонсорларыбызның ярдәме зур булды. Болар  шәхси эшмәкәр Хадиуллин Хәким, Фазылҗанов Илдар,  җаваплылыгы  чикләнгән “Алан” ширкәте дирекциясе, Яшел Үзән шәһәрендә  яшәүче   Рафаиль Хаҗиевичлар, Казан шәһәреннән Равилә һәм Дамир  Шамиловичлар, Хасанова Фэния, Исмагилов Ирек, Сафин Илдус хэм башкалар.  Югарыда саналган эшмәкәрләр  һәр елны Сабантуй бәйрәменә дә зур –зур бүләкләр  кайтаралар. Форсаттан файдаланып  барлык  авыл халкы исеменнән  спонсорларыбызга  рәхмәт җиткерәбез, эшләрендә уңышлар, сәламәтлек телэп калабыз.
         Чыгышымны тәмамлап, авыл җирлеге Советы   узенең эшен  еллык эш планы нигезендә, халык мәнфәгатьләрен  яклап, аның тормыш-көнкүреш шартларын яхшыртуга юнәлдерер дип ышандырып  калам.  Игътибарыгыз өчен зур рәхмәт.          

                                                                         Хазиев  А .Г .
